
中国古代神话选编 

东南海之外，甘水之间，有羲和之国。有女子名曰羲和，方日

浴于甘渊。羲和者，帝俊之妻，生十日。（《山海经·大荒南经》） 

有鸾鸟自歌，凤鸟自舞。凤鸟首文曰“德”，翼文曰“顺”，膺文

曰“仁”,背文曰“义”,见则天下和。（《山海经·海内经》） 

洪水滔天。鲧窃帝之息壤，以堙洪水，不待帝命。帝令祝融杀

鲧于羽郊。鲧复生禹，帝乃命禹卒布土，以定九州。（《山海经·海

内经》 

刑天与帝争神，帝断其首，葬之常羊之山，乃以乳为目，以脐为

口，操干戚以舞。（《山海经·海外西经》） 

天地混沌如鸡子，盘古生其中，万八千岁。天地开辟，阳清为天，

阴浊为地，盘古在其中，一日九变，神于天，圣于地。天日高一丈，

地日厚一丈，盘古日长一丈，如此万八千岁，天数极高，地数极深，

盘古极长。后乃有三皇。数起于一，立于三，成于五，盛于七，处于

九，故天去地九万里。（《艺文类聚》卷一引徐整《三五历纪》） 

有神十人，名曰女娲之肠，化为神，处栗广之野，横道而处。(《山

海经·大荒西经》) 

蚩尤作兵伐黄帝。黄帝乃令应龙攻之冀州之野。应龙畜水。蚩尤

请风伯雨师纵大风雨。黄帝乃下天女曰魃，雨止，遂杀蚩尤。（《山海

经·大荒北经》） 

禹娶涂山氏女，不以私害公，自辛至甲四日，复往治水。禹治

洪水，通轘辕山，化为熊。（《吕氏春秋》） 

https://baike.so.com/doc/2708520-2859566.html
http://www.so.com/s?q=%E6%B6%82%E5%B1%B1%E6%B0%8F&ie=utf-8&src=internal_wenda_recommend_textn
http://www.so.com/s?q=%E8%BD%98%E8%BE%95%E5%B1%B1&ie=utf-8&src=internal_wenda_recommend_textn

钟山之神，名曰烛阴，视为昼，瞑为夜，吹为冬，呼为夏，不饮，

不食，不息，息为风。身长千里，在无之东。其为物，人面，蛇身，

赤色，居钟山下。（《山海经•海外经》） 

炎帝之孙伯陵，伯陵同吴权之妻阿女缘妇，缘妇孕三年，是生鼓、

延、殳。殳始为侯，鼓、延是始为钟，为乐风。（《山海经•海外经》） 

西南黑水之间，有都广之野，后稷葬焉。爰有膏菽、膏稻、膏黍、

膏稷，百谷自生，冬夏播琴。鸾鸟自歌，凤鸟自舞，灵寿实华，草木

所聚。爰有百兽，相群爰处。此草地，冬夏不死。（《山海经•海内经》） 

又西三百五十里，曰玉山，是西王母所居也。西王母其状如人，

豹尾虎齿而善啸，蓬发戴胜，是司天之厉及五残。（《山海经•西山经》） 

有神焉，基状如黄囊，赤如丹水，六足四翼，浑敦无而目，是识

歌舞，实为帝江也。（《山海经•西山经》） 

流沙之东，黑水之西，有朝云之国、司彘之国。黄帝妻雷祖，生

昌意。昌意降处若水，生韩流。韩流擢首、谨耳、人面、豕喙、麟身、

渠股、豚止，取淖子曰阿女，生帝颛顼。（山海经•海内经） 

夸父与日逐走，入日；渴，欲得饮，饮于河、渭；河、渭不足，

北饮大泽。未至，道渴而死。弃其杖，化为邓林。（《山海经·海外北经》） 

往古之时，四极废，九州裂，天不兼覆，地不周载，火滥焱而不

灭，水浩洋而不息，猛兽食颛民，鸷鸟攫老弱。于是,女娲炼五色石以

补苍天，断鳌足以立四极，杀黑龙以济冀州，积芦灰以止淫水。苍天

补，四极正；淫水涸，冀州平；狡虫死，颛民生。 

上古之世，人民少而禽兽众，人民不胜禽兽虫蛇。有圣人作，构

https://baike.so.com/doc/4885777-5103820.html
https://baike.so.com/doc/5137491-5367143.html
https://baike.so.com/doc/5002974-5227575.html
https://baike.so.com/doc/6210853-6424123.html
https://baike.so.com/doc/681692-10396446.html
https://baike.so.com/doc/1021180-1080034.html
https://baike.so.com/doc/558817-591632.html
https://baike.so.com/doc/9914346-10261627.html

木为巢，以避群害。民悦之，使王天下。号之曰，有巢氏。（《韩非子·五

蠹》）） 

民食果蓏蚌蛤，腥臊恶臭而伤害腹胃，民多疾病。有圣人作，钻

燧取火以化腥臊，而民说之，使王天下，号之曰燧人氏。（《韩非子·五

蠹》）） 

神农以赭鞭鞭百草，尽知其平毒寒温之性，臭味所主。以播百谷，

故天下号神农也。（《搜神记》） 

民有疾，未知药石，炎帝始草木之滋，察其寒、温、平、热之性，

辨其君、臣、佐、使之义，尝一口而遇七十毒，神而化之，遂作文书。

上以疗民疾，而医道自此始矣。（《纲鉴易知录》） 

昔者苍颉作书，而天雨粟、鬼夜哭。（《淮南子·本经训》） 

又北二百里，曰发鸠之山，其上多柘木，有鸟焉，其状如乌，文

首，白喙，赤足，名曰：“精卫”，其鸣自詨。是炎帝之少女，名曰女

娃。女娃游于东海，溺而不返，故为精卫，常衔西山之木石，以堙于

东海。漳水出焉，东流注于河。（《山海经·西山经》） 

宋山者，有赤蛇，名曰育蛇。有木生山上，名曰枫木。枫木，蚩

尤所弃其桎梏，是为枫木。（《山海经·大荒经》） 

有人无首，操戈盾立，名曰夏耕之尸。故成汤伐夏桀于章山，克

之，斩耕厥前。耕既立，无首，走厥咎，乃降于巫山。（山海经•大荒

西经） 

（洪荒时代）树木会走路，石头会走路，牛马会说话，猪狗会说

话，鸡鸭会说话，飞鸟会说话。（白族史诗《创世纪》） 

http://www.so.com/s?q=%E8%8D%AF%E7%9F%B3&ie=utf-8&src=internal_wenda_recommend_textn
http://www.so.com/s?q=%E7%82%8E%E5%B8%9D&ie=utf-8&src=internal_wenda_recommend_textn
http://www.so.com/s?q=%E8%8D%89%E6%9C%A8&ie=utf-8&src=internal_wenda_recommend_textn
http://www.so.com/s?q=%E4%B9%A6%E4%B8%8A&ie=utf-8&src=internal_wenda_recommend_textn
http://www.so.com/s?q=%E4%B9%A6%E4%B8%8A&ie=utf-8&src=internal_wenda_recommend_textn
http://www.so.com/s?q=%E6%B0%91%E7%96%BE&ie=utf-8&src=internal_wenda_recommend_textn
http://www.so.com/s?q=%E5%8C%BB%E9%81%93&ie=utf-8&src=internal_wenda_recommend_textn

